
O‘zbekiston mustaqil, demokratik, dunyoviy va konstitutsiyaviy davlat hisoblanadi. Shunday 

ekan, O‘zbekiston mustaqillikka erishgandan keyin, mintaqaning ijtimoiy-iqtisodiy ko‘rinishi 
rivojlanish sari qadam tashladi. Bu sohalarda kenga ko‘lamli islohotlar amalga oshirilmoqda. Shu 
qisqa fursat ichida juda katta o‘zgarishlarga va imkoniyatlarga ega bo‘ldi. Mamlakatimizda ham 
ijtimoiy sohada bo‘lsin, ham iqtisodiy o‘zgarishlar jamiyatimizga tadbiq qilib kelinmoqda. Bunday 
muvaffaqiyatlar albatta o‘z-o‘zidan bo‘lib qolmaydi, bunga ham ancha harakat, intilish va bilim kerak 
bo‘ladi. Mamlakatimiz tabiiy fan sohalari, astronomiya, fizika, matematika, kimyo, biologiya, 
geologiya va boshqa sohalarda jahon miqiyosida qiziqish uyg'ota oladigan natijalarga erishdi. Bir 
qancha iqtisodiyotning mineral xomashyo resurslarini chiqindisiz va samarali qayta ishlash, qayta 
tiklanadigan energiya manbalaridan foydalanish, axborot-komunikatsiya texnologiyalari, kimyo va 
biotexnologiya, ekologiya, qishloq xo'jaliklari mahsulotlarini ishlab chiqish, eksport, import qilish, 
tibbiyot sohasida mahalliy innovatsion texnologiyalarni ishlab chiqish sohalarida katta yutuqlarga 
erishib kelinmoqda. Bu ijtimoiy-iqtisodiy jarayonlar har doim bir tekis va silliq kechmaydi. Bunga 
to'siq bo'luvchi omillar ham uchrab turadi. Masalan, jahonda ro'y berayotgan geosiyosiy 
keskinliklarning kuchayishi, pandemiyaning salbiy ta’siri, tabiiy ofatlar. Bular ijtimoiy-iqtisodiy 
siyosatning orqaga ketishiga sabab bo'ladi. Bunday sharoitda tashqi siyosiy hamkorliklar ko'lamini 
kengaytirish, xorijiy davlatlar bilan sheriklik yo'llarini mustahkamlash, qo'shni davlatlar bilan 
hamkorlikni rivojlantirish, mintaqa va jahonda ro'y berayotgan o'zgarishlarni kuzatib ularni o'rganish 
va yuqorida aytib o'tgan tahdidlarimizga o'z vaqtida tayyor tura olish asosiy vazifa hisoblanadi.  

O‘zbekiston geografik joylashuvi, mamlakat iqtisodiyotini rivojlantirishning kuchli tomoni 
hisoblanadi. Bunga sabab, O‘zbekistonning Markaziy Osiyodagi davlatlar bilan chegaradosh ekanligi 
uning mintaqa bozorlaridagi aloqalarining mustahkamlanishiga olib kelishidir.  Mamlakatimizning 
ijtimoiy-iqtisodiy jarayonlardan eng muhimi, O‘zbekistonni ijtimoiy-iqtisodiy kompleks 
rivojlantirish konsepsiyasi loyihasi bo'ldi. Konsepsiyada yettita ustuvor yo'nalishlar keltirib o'tilgan. 
Loyihada belgilangan ustuvor yo'nalishlarning maqsadi haqida qisqacha aytib o'tadigan bo'lsak – 
2030-yilga qadar inson kapitalini rivojlantirish, innovatsiyalarga asoslangan real sektorlarning 
rivojlanishi va natijalarga qaratilgan investitsiya siyosatining yuritilishi bilan ijtimoiy siyosatga 
yo'naltirilgan, hozirgi kunda muhim hisoblangan bozor iqtisodiyotini shakillantirish, respublikani 
Jahon banki klassifikatori bo'yicha o'rta daromadli mamlakatlar qatoridan yuqori daromadli 
mamlakatlar qatoriga kirishini ta'minlaydi. Endi esa konseptsiyaning amalga oshirilishi natijasida 
O'zbekistonning xalqaro reytinglardagi o'rni haqida keltirib o'tsak, bunda 24 ta xalqaro reyting va 
indekslarda respublika o'rnini yaxshilash, 2030-yilga qadar iqtisodiy erkinlik indeksini 140-o'rindan 
70-o'ringa olib chiqish, statistik salohiyat indeksini esa 124-o'rindan 50-o'ringa, biznes yuritish 
sohasini 76-o'rindan 20-o'ringa, sanoatning raqobatbardoshligi indeksini 70-o'ringa, inson kamoloti 
indeksini 105-o'rindan 40-o'ringa, logistika samaradorligi indeksini 99-o'rindan 50-o'ringa, Iqtisodiy 
hamkorlik va taraqqiyot tshkilotining kredit yo'nalishi bo'yicha reytingini 3-pog'onaga ko'tarish 
pragnoz qilinmoqda. Bu ko'rsatkichlar oddiy ko'rsatkichlar emas. Bu ko'rsatkichlar 
mamlakatimizning butun jahon iqtisodiyotida o'z o'rniga ega bo'lish, o'zining kuchli ijtimoiy-
iqtisodiy siyosatini namoyon eta olish yo'lidagi harakatlardan biridir.  

Bugungi kunda O‘zbekiston jahon hamjamiyatida o‘zining munosib o‘rni va mavqeyiga ega. 
Mamlakatimiz dunyodagi barcha davlatlar bilan yaqindan hamkorlik qilish va amaliy muloqot uchun 
ochiq davlatmiz. Prezidentimiz Sh. Mirziyoyev aytganidek: “Barcha islohotlarimizning bosh maqsadi 
xalqimizni rozi qilishdek ezgu maqsadga qaratilgan.  Barcha sa'y-harakatlarimiz, islohotlarimiz, 
qabul qilayotgan qonun va qarorlarimiz zamirida ham ushbu maqsad mujassam. Aholi yuritilayotgan 
siyosatdan qanchalik rozi bo'lsa, turli reyting va indekslardagi o'rnimiz o'z-o'zidan oshib boraveradi”.  

Barchamizga ma’lumki, hozirgi axborot texnalogiyalari rivojlangan davirda butun jahon  
iqtisodiyoti raqamlashtirilmoqda. Har bir soha va jarayonlar texnalogiyalar bilan uzviy aloqada 
shakillanayapti. Hattoki mamlakatimizdagi davlat xizmatlari, tibbiyot sohasi, ta'lim jarayonlari va 
shunga o'xshash boshqa sohalarning hammasi raqamlashtirilmoqda. Shu yo‘nalishda, O‘zbekiston 

Respublikas Prezidentining 05.10.2020-yildagi PF-679-son qaroriga ko‘ra “Raqamli O‘zbekiston- 
2030” strategiyasi  ishlab chiqildi. Bu yo‘nalishda samarali ishlar amalga oshirilmoqda. Jumladan, 
mamlakatimizda raqamli iqtisodiyotni faol rivojlantirish, barcha soha va yo‘nalishlarda, ayniqsa, 
davlat boshqaruvi, ta’lim sohasida, qishloq xo‘jaligida axborot-komunikatsiya texnalogiyalarini joriy 
qilish choralari amlaga oshirilmoqda. Yana, mamlakatimizning turli hududlarida IT parklarni barpo 
etish, malakali kadrlarni jalb etish borasidagi loyihalar ishlab chiqish boshlangan. Biz 
O‘zbekistonning ijtimoiy-iqtisodiy yo‘nalishlaridagi amalga oshirilib kelinayotgan jarayonlar va 
o‘zgarishlar haqida biroz bo‘lsa ham ma’lumotlarga ega boldik. Endi mamlakatning o‘ziga xos 
an’analariga to‘xtalib o‘tamiz.  

Avvalambor, an’analar o‘zi nima? ularning ahamiyati nimalardan iborat? degan savollarga 
javob beramiz. An’analar - oʻtmishdan kelajakka meros qoladigan, avloddan-avlodga oʻtadigan, 
jamiyat hayotining turli sohalarida namoyon boʻladigan moddiy va maʼnaviy qadriyat. 
O'zbekistonning ham qadimdan shakillangan va hozir kunda ham keng amal qilinadigan an'analari 
bor. Bularga quyidagilarni keltirib otishimish mumkin, kattalarni hurmat qilish, qarindoshlar, qo'ni-
qo'shnilar bilan yaqin aloqalarda bo'lish, xalqimizning mehmondo'stligi va boshqalar kiradi. Yana 
O'zbekistonda bir qancha bayramlar, Navro'z, Mustaqillik kuni, Hayit bayramlari va boshqa 
bayramlar ham an'analar sifatida insonlar hayotiga singib ketgan. O‘zbek xalqi an’analarni ulug‘laydi 
va saqlab keladi. Ular ijtimoiy holati, millati va dinidan qat’iy nazar, har bir insonni hurmat qilishga 
o‘rgatadi. Mamlakatda, ota-bobolarimizdan meros bo‘lib kelgan urf-odatlarga, an’analarga, 
qadriyatlarga, ularni saqlab qolishga va rivojlantirishga alohida e’tibor qaratiladi. Yurtimizning boy 
madaniy va ma’naviy merosi, bir-birini takrorlamaydigan zamon bilan uyg‘unlashgan qadimiy 
inshoatlar va binolar, turmush tarzini aks ettiruvchi an’analar, go‘zal maskanlar dunyo sayyohlarini 
o‘ziga jalb etmoqda. Bu esa, O‘zbekistonga tashrif buyuruvchilar soning yildan-yilga oshishiga 
imkon beradi. Vazirliklar tomonidan, globallashuv jarayonida yoshlarimizning ma’naviy va ma’rifiy 
bilimlarining shakillanishida milliy brendimiz bilan  yaratilayotgan messenjerlarning o‘rni beqiyos 
ekanligi haqida aytib o‘tdi. Bizga ma’lumki hozirgi davrda internet va zamonaviy texnalogiyalardan 
foydalanuvchilar soni anchayin ko‘p. Bunday vaziyatda, milliy an’analarimizga mos va jahon 
miqiyosidagi texnalogiyalardan foydalanib, milliy ijtimoiy tarmoqlar va messenjerlarni yaratish 
maqsadga muvofiqdir. Bu loyiha ham innovatsion loyihalardan biridir. Bugungi kunda hayotimizning 
har bir sohasiga innovatsion yangiliklar va zamonaviy an’analar kirib bormoqda. IInnovatsiya o'zi - 
ilmiy-texnika yutuqlari va ilgʻor tajribalarga asoslangan texnika, texnologiya, boshqarish va mehnatni 
tashkil etish kabi sohalardagi yangiliklar, shuningdek, ularning turli sohalar va faoliyat doiralarida 
qoʻllanilishidir. Hozirgi iqtisodiyotning rivojlanishida sanoat korxonalarida innovatsion va 
texnologik taraqqiyotga erishish muhimdir. Innovatsiyalarning o‘sishi, eng muhim rivojlanish 
yo‘lidir.  Innovatsiyalarni rivojlantirish har bir mamlakatning sanoat korxonalarini boshqarishidagi 
dolzarb muammolaridan biridir.  

Shu qatorda, O‘zbekistonning ham. Mamlakatimizda Innovatsion rivojlanish vazirligi 
tomonidan 2022-2030-yillarda O‘zbekistonni innovatsion rivojlantirish strategiyasi ishlab chiqildi. 
Bu strategiyaning ishlab chiqishga sabab, O‘zbekistonning 2030-yilga kelib Global innovatsiya 
indeksi reytingida jahonning 50 ta ilg‘or mamlakatlari qatoridan o‘rin olishdir. Shuningdek 
O‘zbekistonda innovatsion faoliyat subyektlar soni 613 tadan 2250 tagacha yetkazish, innovatsion 
infratuzilmalar sonini 3 barobarga oshirish, innovatsion tadbirkorlik natijasida yaratilgan yangi ish 
o‘rinlar sonini 4 baravarga oshirish asosiy maqsad qilib belgilangan. Bu kabi innovatsiyalarning  
o‘sishi, davlatga foyda keltiradi. Chunki, innovatsialar mamlakatning yalpi ichki mahsulotining 
o‘sishiga sezilarli ta’sir ko‘rsatadi.  Butun dunyo zamonga moslashib o‘zgarar ekan, har bir soha va 
jarayonlar zamon talabiga qarab o‘zgaradi va o‘sib boradi. Innovatsion loyihalar ham yil sayin 
yangidan-yangi, murakkab texnalogiyalarni shakillantirib boradi. Shunga qarab, mintaqaning 
ijtimoiy-iqtisodiy sohasi ham, jamiyatning qiyofasi va an’analari ham o‘zgaradi va  yangilanadi.  

Biz yuqorida mintaqa misolida O‘zbekistonning ijtimoiy-iqtisodiy qiyofasini, uning shu 
davrlar mobaynida qanday yutuqlarga erishganligini, nufuzini, o‘zining boy tarixiy an’analariga, 
qadriyatlariga qanchalik e’tibor berilishi, innovatsiyalarni qo‘llab-quvvatlashi kabi islohotlarini 

ko‘rib o‘tdik. Bu kabi o‘zgarishlar, mamlakatimizning butun dunyoda o'z nufuziga ega bo‘lishida, 
o‘zini ko‘rsata olishidagi asosiy omil bo‘lib xizmat qiladi.  

Shuni xulosa qilish kerakki, mintaqaning asosiy islohotlari ijtimoiy-iqtisodiy jarayonlarga, 
innovatsion texnalogiyalarni rivojlantirishga va bu jarayonlarning har jabhasi jamiyat aholisining 
shakillanib kelayotgan an’analaridan yiroqlashmagan holda, ularning bunday o‘zgarishlarga moslash 
olishi, o‘zining ijobiy munosabatda bo‘lishini inobatga olgan holda shakillantirilmoqda. Barcha 
islohotlar aholi manfaatlari uchundir. Albatta, aholining islohotlarga bo‘lgan ijobiy qarashlari, 
mintaqaning ijtimoiy-iqtisodiyotda yanada odimlashiga bo‘lgan ijobiy yo‘ldir. Bizdan ta’lab 
etiladigan narsa esa, mamlakatimizning yangilanayotganligini qo‘llab-quvvatlashdan iboratdir.  

